Njoftim për konsultimin publik, lidhur me projektligjin 
“PËR MIRATIMIN E STRATEGJISË USHTARAKE TË REPUBLIKËS SË SHQIPËRISË”
Strategjia Ushtarake është një nga dokumentet kryesore në fushën e mbrojtjes. Ajo vjen natyrshëm në hierarkinë e dokumenteve strategjike në fushën e mbrojtjes, pas miratimit të Strategjisë së Sigurisë Kombëtare.

Qëllimi i projektligjit është miratimi i Strategjisë Ushtarake të Republikës së Shqipërisë. Strategjia Ushtarake është dokument themelor që jep parimet dhe konceptet kryesore për zhvillimin, përdorimin dhe drejtimin e Forcave të Armatosura të Republikës së Shqipërisë. Ajo bazohet në Kushtetutën e Republikës së Shqipërisë, në Strategjinë e Sigurisë Kombëtare dhe në Strategjinë Ushtarake të NATO-s.
Strategjia Ushtarake përbën një dokument orientues për drejtuesit civilë dhe ushtarakë të Forcave të Armatosura të Republikës së Shqipërisë për zhvillimin e forcës së ardhshme. Ajo shërben si pikë referimi për zhvillimin e dokumenteve të tjerë në nivel operativ të Forcave të Armatosura të Republikës së Shqipërisë.

Strategjia Ushtarake reflekton në mënyrë realiste mesazhet e iniciuara nga Koncepti Strategjik i NATO-s, mesazhet e samiteve të radhës të Aleancës, si dhe nga gjetjet e rekomandimet e Rishikimit Strategjik të Mbrojtjes së Republikës së Shqipërisë 2019 dhe Strategjisë së Sigurisë Kombëtare, miratuar me ligjin nr. 14/2024.

Hartimi i Strategjisë Ushtarake është bazuar në ekspertizën më të mirë, duke përfshirë në grupin e punës për hartimin e tij komandantë, oficerë shtabi, ushtarakë pjesëmarrës në operacione kombëtare dhe ndërkombëtare, stafe akademike të institucioneve arsimore dhe studimore të Forcave të Armatosura të Republikës së Shqipërisë, konsulencën e aleatëve strategjikë si dhe këshilli konsultativ në fushën e sigurisë dhe mbrojtjes.


Palët e interesuara janë të ftuar për të paraqitur komentet dhe rekomandimet e tyre për këtë projektligj, brenda 20 ditëve pune nga data e shpalljes së këtij njoftimi, në adresën e email-it të koordinatorit për njoftimin dhe konsultimin publik:
konsultim.publik@mod.gov.al
amarilda.reci@mod.gov.al  

Më poshtë gjenden të publikuara:
1. [bookmark: _GoBack]Projektligji “Për miratimin e Strategjisë Ushtarake të Republikës së Shqipërisë”.
2. Relacioni i projektligjit.
